
საქართველოს ოკუპირებული ტერიტორიებიდან დევნილთა, შრომის,
  ჯანმრთელობისა და სოციალური დაცვის მინისტრის

ბ რ ძ ა ნ ე ბ ა

KA030111542220321

             № 01-337/ო 27 / აგვისტო / 2021 წ.             

ა (ა )იპ  -  საქართველოს  სამედიცინო  ჰოლდინგის  მიერ  C O V I D - 1 9  –  ის
დადასტურებული  შემთხვევების  ბინაზე  მართვისა  და  მეთვალყურეობის  მიზნით

განსახორციელებელ  ღონისძიებათა  შესახებ  

საქართველოში ახალი კორონავირუსის (COVID-19-ის) დადასტურებული შემთხვევების ბინაზე მართვისა და 
მეთვალყურეობის მიზნით, ,,იზოლაციისა და კარანტინის წესების დამტკიცების შესახებ“ საქართველოს
მთავრობის 2020 წლის 23 მაისის N322 დადგენილების მე-18 მუხლის ,,81“ პუნქტისა და „საქართველოს
ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს
დებულების დამტკიცების შესახებ“ საქართველოს მთავრობის 2018 წლის 14 სექტემბრის №473 დადგენილებით
დამტკიცებული დებულების მე-6 მუხლის მე-2 პუნქტის „ა“ და „ო“ ქვეპუნქტების შესაბამისად,

ვ ბ რ ძ ა ნ ე ბ :

 

1. ა(ა)იპ - საქართველოს სამედიცინო ჰოლდინგის მართვაში არსებული შპს - აკადემიკოს  ნიკოლოზ
 ყიფშიძის სახელობის ცენტრალური საუნივერსიტეტო კლინიკა განისაზღვროს COVID-19–ის დადასტურებული
შემთხვევების ბინაზე მართვის მიზნით მობილიზებულ დაწესებულებად  (შემდგომში - დაწესებულება).

2. ამ ბრძანების პირველი პუნქტით განსაზღვრულმა დაწესებულებამ უზრუნველყოს COVID-19– ის
დადასტურებული შემთხვევების ბინაზე მართვა და მეთვალყურეობა ცენტრალური ონლაინ კლინიკის 
ექიმების (მათ შორის, ორსულების მართვა - მეან-გინეკოლოგების) მეშვეობით და ასევე, ამ ბრძანებით
განსაზღვრული მომსახურების გაწევის მიზნით, სამუშაო პროცესში ადმინისტრაციული, სააღრიცხვო,
ოპერაციული მხარდაჭერის და მათი კომპეტენციის ფარგლებში, სხვა შესაფერისი დავალებების
შესასრულებლად ჩართოს ონლაინ კლინიკის სხვა თანამშრომლები.

3. ამ ბრძანების პირველი პუნქტით განსაზღვრულმა დაწესებულებამ COVID-19–ის დადასტურებული
შემთხვევების ბინაზე მართვა და მეთვალყურეობა განახორციელოს საქართველოს ოკუპირებული

ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს მიერ
დამტკიცებული შესაბამისი პროტოკოლებისა და ინსტრუქციების  მიხედვით.

4. ამ ბრძანებით განსაზღვრული მიზნებისთვის, ცენტრალური ონლაინ კლინიკის ოჯახის ექიმის მიერ
მართული პაციენტის სამედიცინო დოკუმენტაციის წარმოების წესი განისაზღვროს შემდეგი სახით:

ა) პაციენტის ჯანმრთელობის მდგომარეობის დოკუმენტირება ხდება COVID-19-ის დადასტურებული
დიაგნოზის პაციენტის სამედიცინო მეთვალყურეობის ელექტრონული ბარათის მეშვეობით, თანდართული N1
დანართის შესაბამისად, რომელიც მეთვალყურეობის დასრულების შემდეგ ამოიბეჭდება და ინახება ნაბეჭდი
ფორმით (შესაბამისი ხელმოწერითა და ბეჭდით), ამასთან, ამობეჭდილ დოკუმენტაციას თან დაერთვის
პაციენტის კლინიკური კვლევების შედეგები ასეთის არსებობის შემთხვევაში;

ბ) COVID-19-ის დადასტურებული დიაგნოზის პაციენტის სამედიცინო მეთვალყურეობის ბარათის წარმოებაზე
და შენახვაზე პასუხისმგებელია ცენტრალური ონლაინ კლინიკის ექიმი;

 
გ) COVID-19-ის დადასტურებული დიაგნოზის პაციენტის სამედიცინო მეთვალყურეობის ბარათი ცენტრალური
ონლაინ კლინიკის ტერიტორიაზე ინახება პაციენტზე მეთვალყურეობის პერიოდში, ხოლო მეთვალყურეობის

დასრულების შემდეგ, ბარათი გადაეგზავნება ა(ა)იპ - საქართველოს სამედიცინო ჰოლდინგს, შემდგომი
დაარქივების (5 (ხუთი) წლის ვადით) მიზნით.

 

5. ბრძანება ძალაშია ხელმოწერისთანავე.

 

 

საქართველოს ოკუპირებული
ტერიტორიებიდან დევნილთა, შრომის,
ჯანმრთელობისა და სოციალური დაცვის
მინისტრი

ეკატერინე ტიკარაძე

